                                                                                                            Булган сумын  ИТХ-ын Тэргүүлэгчдийн 

                                                                                                               2016 оны хуралдааны  33 дугаар
                                                                                                                тогтоолын  хавсралт 

БУЛГАН СУМЫН  ИРГЭДИЙН ТӨЛӨӨЛӨГЧДИЙН ХУРЛЫН 

ТЭРГҮҮЛЭГЧДИЙН ХУРАЛДААНЫ ДЭГ


Булган сумын Иргэдийн Төлөөлөгчдийн Хурлын Тэргүүлэгчдийн Хуралдаан /цаашид Тэргүүлэгчдийн хуралдаан гэнэ/ нь Монгол улсын Үндсэн хууль, Засаг захиргаа, нутаг дэвсгэрийн нэгж, түүний удирдлагын тухай хууль, бусад хууль тогтоомжинд заасан эрхийн хүрээнд үйл ажиллагаа явуулж энэхүү дэгийн дагуу хуралдана.
Нэг. Тэргүүлэгчдийн хуралдааны үндсэн зарчим

Сумын  ИТХ-ын Тэргүүлэгчид нь Хурлын үйл ажиллагааны тасралтгүй байдлыг хангах, хурлын хуралдааны чөлөөт цагт өөрийн бүрэн эрхэд хамаарах болон бусад асуудлыг хэлэлцэн шийдвэрлэх үүрэг бүхий байнгын ажиллагаатай байгууллага мөн. 


1.ИТХ-ын Тэргүүлэгчид нь нутаг дэвсгэрийнхээ эдийн засаг, нийгмийн амьдралын асуудлыг бие даан зохион байгуулж үйл ажиллагаандаа ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх зарчмыг баримтална. 


2.Тэргүүлэгчдийн хуралдаанд нийт Тэргүүлэгчдийн олонхи нь хүрэлцэн ирсэн бол хүчинтэйд тооцно.  
Хоёр. Тэргүүлэгчдийн хуралдаанд асуудал оруулах эрх

Тэргүүлэгчдийн хуралдаанд дараах субъектүүд асуудал оруулах эрхийг эдэлнэ. 

1.Сумын иргэдийн Төлөөлөгчдийн Хурлын дарга, ИТХ-ын нарийн бичгийн дарга, Тэргүүлэгчид

2.Сумын иргэдийн Төлөөлөгчдийн Хурлын төлөөлөгчид

3.Сумын иргэдийн Төлөөлөгчдийн Хурлын хороо

4.Сумын Засаг дарга  асуудал санаачлан Хуралд хэлэлцүүлэхээр оруулах эрхтэй 

6.Төрийн болон төрийн бус байгууллага, аж  ахуйн нэгж  Хуралд  асуудал хэлэлцүүлэхээр санал дэвшүүлж болно.

7.Иргэд Хуралд асуудал оруулах эрх бүхий субъектүүдээр дамжуулан өөрийн санаачилсан ямар ч асуудлыг хэлэлцүүлэх эрх  нээлттэй байна.

8.ИТХ-ын Тэргүүлэгчдийн хуралдаанд эрхэлсэн асуудлаар Засаг дарга, Тамгын газрын дарга, байгууллагын дарга, эрхлэгч нар  биеэр түр эзгүйд ажил орлон гүйцэтгэгч хариуцан бэлтгэж оруулах үүрэг хүлээнэ.  

9.Тэргүүлэгчдийн хуралдаанд хэлэлцэж байгаа асуудалтай холбогдуулан сумын  Засаг дарга, түүний эзгүйд Засаг даргын орлогч, Засаг даргын Тамгын газрын даргын аль нэгийг урилгаар оролцуулна.  
Гурав. Тэргүүлэгчдийн хуралдаанаар хэлэлцэх асуудал

Сумын  Хурлын Тэргүүлэгчид Хурлын бүрэн эрхийг Хуралд дараа тайлагнахаар Хурлын чөлөө цагт хэрэгжүүлж болохоос гадна дараахь асуудлыг өөрийн бүрэн эрхэд хадгалж хэрэгжүүлнэ: 

1.Хурлын хуралдааныг товлон зарлах, түүний бэлтгэлийг хангах, зохион байгуулалт үйл ажиллагаатай холбогдсон санал, шийдвэр боловсруулах, хуралдаан саатсан, түр завсарласан үед үргэлжүүлэх талаар нам, эвслийн бүлгийн ахлагч нар, холбогдох хүмүүстэй харьцах, шаардлага тавих, урьдчилан хэлэлцэж санал, дүгнэлтийг нэгтгэх. 

2. Хөгжлийн хөтөлбөр, дэд хөтөлбөр, төлөвлөгөө, журам, заавар 

3.Нийгэм, эдийн засгийн салбарын жилийн болон ойрын, алс хэтийн зорилт

4.Нутаг дэвсгэртээ сахилга, дэг журмыг бэхжүүлэх ажлыг нэгдсэн удирдлагаар хангах;

5.Иргэн, аж ахуйн нэгж, төр, олон нийтийн байгууллагаас тавьсан санал, шүүмжлэлийн мөрөөр авах арга хэмжээ

6.Сонгуультай холбогдсон асуудлууд, хэсэг, тойрог байгуулах, комиссын бүрэлдэхүүнийг батлах, нутаг дэвсгэрийн төвийг тогтоох, дүнг сонсох


7.Эрх бүхий байгууллагын шийдвэрээр хуулийн төсөл, төр, нийгмийн амьдралын чухал асуудлыг ард нийтээр хэлэлцүүлэх, санал, асуулга явуулах ажлыг нутаг дэвсгэртээ зохион байгуулах, дүнг нэгтгэж хэлэлцэх. 

8.Хуульд өөрөөр заагаагүй бол нутаг дэвсгэрийн эдийн засаг, нийгмийн амьдралын тулгамдсан асуудлыг хэлэлцэн шийдвэрлэх

9.Сум  хоорондын болон бүсийн хөгжлийн асуудал

10.Сумын хүндэт иргэнээр өргөмжлөх тухай

11.Орон нутгийн өмчийн асуудал

12.Төрийн дээд, одон медальд тодорхойлох


13.сумын Иргэдийн Төлөөлөгчдөөс үүргээ хэрхэн биелүүлж байгааг сонсох, Төлөөлөгчдийн бүрэн эрхийн хэрэгжилт, сургалт, цугларалт явуулах асуудлыг зохион байгуулах, энэ чиглэлээр нам, эвслийн бүлэг, сум, аймгийн удирдлагад асуудал тавих

14.Хурлын хороо болон түр хорооны ажлыг зохицуулан зохион байгуулах, өөрийн дэргэдэх байгууллагын үйл ажиллагааг чиглүүлэн удирдах, Хурлын ажлын хэсгүүдийн ажлын явц, хийсэн үзлэг шалгалтын дүн, тэдний ажлыг нь дүгнэх асуудал


15.Хурлын байгууллага, Тэргүүлэгчдээс хийх ажлын төлөвлөгөө, түүний биелэлтийн тухай асуудал

16.Нутаг дэвсгэрийн эдийн засаг, нийгмийн болон иргэдийн эрх, эрх чөлөөг хамгаалахтай холбогдсон асуудлаар Засаг дарга, түүний орлогч, Засаг даргын Тамгын газар, төсвийн байгууллагын удирдлагад асуулга тавих, түүний хариуг хэлэлцэж санал,  дүгнэлт өгөх;

17.Засаг захиргааны нэгж байгуулах, өөрчлөх асуудлыг хянаж, боловсруулах, урьдчилан хэлэлцэж Хурлын хуралдаанд оруулах 

18.Орон нутгийн эдийн засаг, нийгмийг хөгжүүлэх төлөвлөгөө, төсвийн асуудал, хүн амын бүх төрлийн үйлчилгээг сайжруулах, сахилга дэг, журмыг бэхжүүлэх, байгаль орчныг хамгаалах асуудлаар журам тогтоох, төсөл хөтөлбөр батлах

19.Булган сумын хэмжээнд сургууль, цэцэрлэг, гудамж, талбайг нэрэмжит болгох, хөшөө, дурсгалын самбар босгох, ой тэмдэглэх тухай асуудлыг хэлэлцэх

20.Хурлын байгууллагын шагнал, урамшуулалын асуудал

21.сумын ИТХ-ын ажлын албыг байгуулах /цаашид Хурлын ажлын алба гэнэ/, албаны дүрэм, ажилтнуудыг батлах асуудал    

22.Төр, засгийн шийдвэр, тодорхой хуулийн хүрээнд авч хэрэгжүүлэх цаг үеийн шаардлагатай асуудлууд

23.Төрийн бус, Иргэний нийгмийн байгууллагууд, шашин, сүм хийдтэй холбоотой асуудлууд

24.Бусад асуудлууд
Дөрөв. Тэргүүлэгчдийн хуралдаанд асуудал бэлтгэж оруулах

1.Тэргүүлэгчдийн хуралдаанаар хэлэлцэх асуудлын чанар, үр дүнг дээшлүүлэх үүднээс ИТХ, Тэргүүлэгчдийн жил бүрийн ажлын төлөвлөгөөнд орон нутгийн тулгамдсан, шийдвэрлэвэл зохих асуудлыг тусгаж, түүнийг хариуцаж хуралдаанд оруулах албан тушаалтан, байгууллагад эртнээс албан ёсоор мэдэгдэнэ. Цаг үеийн шаардлагаар зайлшгүй оруулах асуудлыг Хурлын дарга, Тэргүүлэгчдийн нарийн бичгийн даргад урьдчилан танилцуулж, асуудал оруулахыг зөвшөөрсөн бол холбогдох газар, байгууллагын саналыг авч илтгэл, сонсгол, судалгаа тооцоо гаргах, шийдвэрийн төсөл, хуралд байлгах шаардлагатай хүмүүсийн нэрс зэргийг бэлтгэн Хурлын Тэргүүлэгчдийн ажлын албанд мэдээлнэ.  

Ажлын алба уг асуудлыг хүлээн аваад холбогдох байгууллага, хүмүүсийн санал дүгнэлтийг авахуулах, нэмэлт материал, судалгаа, тооцоог авах ажлыг хийгээд хуралд оруулахаар бэлтгэнэ.  

Тэргүүлэгчдийн хуралдаанд оруулахаар холбогдох саналыг авч бэлэн болсны дараа шаардагдах тоогоор хувилан Тэргүүлэгчдэд хүргэж өгөх үүргийг асуудал оруулж байгаа  байгууллага, албан тушаалтан хариуцна.

2.Хурал, Тэргүүлэгчид, Хурлын ажлын хэсэг, ажлын албанаас боловсруулж оруулж байгаа асуудлаас бусад асуудлыг шаардлагатай гэж үзвэл Засаг даргын зөвлөлийн хуралдаанаар хэлэлцэж, санал, дүгнэлтээ нэгтгэсний дараа Тэргүүлэгчдийн хуралдаанд оруулна. 

3.Тэргүүлэгчдийн хуралдаанд оруулах, илтгэл сонсгол, мэдээлэл дунджаар 10-15 минутаас хэтрэхгүй байх

4.Тэргүүлэгчдийн хуралдаанаар хэлэлцэх асуудлыг Хурлын ажлын албанаас эрхлэн хурал болохоос нэгээс доошгүй хоногийн өмнө Тэргүүлэгчдэд урьдчилан тарааж, танилцах боломжийг олгосон байна. Хурлын материалыг Тэргүүлэгч гишүүн хүлээн аваад сайтар судалж холбогдох хүмүүстэй уулзах, байгууллагын үйл ажиллагаатай  танилцах, тэр чиглэлийн хууль, тогтоомжийг судлан үзэж өөрийн санал, бодлоо бэлтгэж хуралд идэвхитэй оролцоно. 

Зарим шаардлагатай материалыг Хурлын дарга, Тэргүүлэгчдийн нарийн бичгийн даргын зөвшөөрснөөр шууд тарааж хэлэлцүүлж болно. 

5. Тэргүүлэгчдийн хуралдаанаар хэлэлцэх асуудлыг боловсруулахдаа хууль, тогтоомж, шийдвэрүүдтэй хэрхэн нийцэж байгаа, эдийн засгийн тооцоо, үндэслэл, шийдвэрлэх боломж, төсөв хөрөнгө, эрх хэмжээнд тохирч байгаа эсэх, биелэгдэх бодит боломж зэргийг сайн судалж, тогтоолын төсөл болон санал, дүгнэлтэндээ тодорхой тусгасан байна. 

6. Тэргүүлэгчдийн хуралдаанд оруулах асуудал нь шаардлага хангаагүй гэж үзвэл Хурлын дарга буюу Тэргүүлэгчдийн нарийн бичгийн даргын зөвшөөрснөөр Хурлын ажлын албанаас буцааж болно. 

7.Тэргүүлэгч гишүүдээс хуралд асуудал боловсруулж оруулсан байдал, хуралд оролцсон ирц, гаргасан шийдвэрийн биелэлтийг хангуулахад оруулсан хувь  нэмрийг дүгнэж Тэргүүлэгчдийн хуралдаанд улирал тутам мэдээлж байна. 

Тав. Тэргүүлэгчдийн хуралдаан  явуулах талаар

1.Тэргүүлэгчдийн хуралдаан хийдэг тогтсон өдөртэй байна. Ээлжит хуралдааныг сар бүрийн  “Баасан” гариг, ээлжит бус хуралдааныг тухай бүр зарлан хуралдуулна.

2.Тэргүүлэгчдийн хуралдааныг Хурлын дарга удирдана. Хурлын даргыг  байхгүй үед Хурлын даргын санал болгосон Тэргүүлэгч удирдаж болно.  

3.Тэргүүлэгчид Тэргүүлэгчдийн хуралдаан зарласан цагт, хожимдолгүй ирж оролцож байх үүрэгтэй. Хурлын Тэргүүлэгчид тухайн хуралдаанд оролцох боломжгүй болвол урьдчилан Хурлын  даргад юм уу Тэргүүлэгчдийн нарийн бичгийн даргад мэдэгдэж зөвшөөрөл авна. Харин дараа нь хуралдааны тэмдэглэл, шийдвэртэй танилцсан байна. 

4.Тэргүүлэгчдийн хуралдаанаар хэлэлцэж байгаа асуудлаа тараасан үед эхлээд асуулт, хариултаа явуулж, дараа нь санал дүгнэлтээ хэлнэ. Материал тараагүй нөхцөлд уг асуудлаар холбогдох хүний тайлбарыг сонсож, дээрх дарааллаар хэлэлцэнэ. 

Тэргүүлэгчид ярихаас өмнө Хурлын төлөөлөгч, холбогдох хүмүүсийн санал бодлыг сонсож болно. Тавих асуулт, гарах санал дүгнэлт нь хэлэлцэж байгаа асуудал, гарах шийдвэрийн төсөлтэй холбоотой байна. Тэргүүлэгч гишүүд хуралдаан дээр хэлэлцэж байгаа асуудалтай холбогдуулан товч, тодорхой үг хэлнэ. 

5.Тэргүүлэгчдийн хуралдааны шийдвэрийг батлахдаа хуралд оролцогсодын олонхийн саналаар шийдвэрлэнэ. Гэхдээ цөөнхийн саналыг хүндэтгэн сонсож тэмдэглэлд тусгана. Хэрэв санал тэнцсэн тохиолдолд дахин санал хураалт явуулж олонхын саналаар шийдвэрлэнэ.
6.Тэргүүлэгч гишүүнээс гаргасан санал болон шийдвэрт тусгуулахаар ажил хэрэгч санал бүрийг Хурлын дарга тэмдэглэж, түүнийг хуралдааны шийдвэрт тусгах талаар тус бүрээр санал хураалгана. 

7.Тэргүүлэгчид шийдвэр гаргахдаа хууль зүйд нийцсэн, эрх тэгш байдлыг хангасан, хариуцлагатай, зорилгодоо нийцсэн байх зарчмыг баримтална. 

8.Тэргүүлэгчдийн хуралдаанд хэвлэл мэдээллийн албаны  хүмүүсийг оролцуулж болно. Урилгаар оролцсон хүмүүс зөвхөн хурал даргалагчаас зөвшөөрөл авч үг хэлж, хурлаас гарч болно. 

9.Тэргүүлэгчдийн хуралдаан бүрт тэмдэглэл хөтөлнө. Тэмдэглэлд хурал, хэзээ, хаана болсон, Тэргүүлэгч гишүүдийн ирц, оролцогсодын нэрс, хэлэлцсэн асуудлыг хэн танилцуулсан, тавьсан асуулт, хариулт, хэлсэн санал, дүгнэлт, асуудлыг шийдвэрлэсэн байдал гэсэн дарааллаар бичиж, хурал эхэлсэн, дууссан цагийг тэмдэглэнэ. Тэмдэглэлд хуралдаан даргалсан хүн гарын үсэг зурснаар хүчин төгөлдөр болно. 

10.Сумын хэмжээгээр онц байдал тогтоох, бүх нийтийг хамарсан дайчилгаа зохион байгуулах, цэрэг, иргэний хамгаалалтын албадын чиглэлээр ажил явуулах, сахилга дэг, журам тогтоох, боловсон хүчний зэрэг асуудлаар Тэргүүлэгчдийн хуралдааныг хаалттай хийж болно. Ийм тохиолдолд Тэргүүлэгч гишүүд, холбогдох нэр бүхий хүмүүсээс өөр  хүнийг оруулахгүй. 

Зургаа. Тэргүүлэгчдийн хуралдаанд зөвлөх эрхтэй оролцох албан тушаалтны эрх, үүрэг

1.сумын ИТХ-ын Тэргүүлэгчдийн нарийн бичгийн дарга сумын ИТХ-ын Тэргүүлэгчдийн хуралдаанд зөвлөх эрхтэй оролцож хуралдааны дэгийг хатуу баримтална.

2.Уг албан тушаалтнуудад Тэргүүлэгчдийн нэгэн адил хуралдааны хавтас, дэвтэр олгож хуралдааны зар, хуралдаанаар хэлэлцэх асуудлын материалыг хүргүүлнэ. 

3.Зөвлөх эрхтэй оролцох албан тушаалтан нь хуралд хэлэлцэж байгаа асуудалтай холбогдуулан асуулт асууж хариулт авах, санал хүсэлтээ илэрхийлэх эрх эдэлнэ. 

Долоо. Тэргүүлэгчдийн хуралдааны шийдвэр, түүнд тавих хяналт

1.Тэргүүлэгчдийн хуралдаанаас гаргасан тогтоол, протокол, төлөвлөгөөний холбогдох заалтыг шаардлагатай байгууллага, албан тушаалтанд 3 хоногийн дотор хүргүүлнэ. 

2.Хуралдааны тухай болон хуралдааны шийдвэрийг орон нутгийн иргэдэд сурталчлах, тайлбарлан таниулах, явц, үр дүнг нь мэдээлэх ажлыг Хурлын  ажлын алба хариуцна. Хурлаас гарах шийдвэрт Тэргүүлэгчдийн олонхиор шийдсэн санал, хүсэлтийг тусган дахин нягтлан боловсруулж Хурлын даргаар гарын үсэг зуруулж ёсчлох ажлыг 3 хоногийн дотор Хурлын Тэргүүлэгчдийн ажлын албаны ажилтан хариуцна. 

3.Хурлын тогтоол, шийдвэр хуулинд нийцсэн эсэхэд Хурлын  Тэргүүлэгчдийн ажлын албаны хуулийн асуудал хариуцсан ажилтан хяналт тавина. 

4.Хурлын  Тэргүүлэгчдийн ажлын алба тогтоол, тэмдэглэл, төлөвлөгөөний заалт бүрийг хянаж, үр дүнг хугацаанд нь тооцох, холбогдох хүмүүс, Тэргүүлэгч гишүүд, Ажлын хэсгүүдийг оролцуулан газар дээр нь шалгаж  танилцах, дүнг Тэргүүлэгчдийн хуралдаанд танилцуулах зэргээр ажиллана. 

------оОо-----

                                                                                                          Булган сумын ИТХ-ын Тэргүүлэгчдийн 

                                                                                                                  2013 оны .........тоот тогтоолын 

                                                                                                                                  3 дугаар  хавсралт

БУЛГАН СУМЫН ИРГЭДИЙН ТӨЛӨӨЛӨГЧДИЙН

ХУРЛЫН ДЭРГЭДЭХ ИРГЭНИЙ ТАНХИМЫН АЖИЛЛАХ ЖУРАМ

Нэг. Нйитлэг үндэслэл

Төрийн бодлого шийдвэр, Булган сумын Иргэдийн Төлөөлөгчдийн болон Тэргүүлэгчдийн хуралдааны бодлого, шийдвэрт иргэдийн байр суурь, үзэл бодлыг тусгах, иргэдийн санал бодлыг шийдвэр гаргагчид сонсох, сумын нийгэм эдийн засгийн хөгжлийн тулгамдсан асуудлаар нээлттэй хэлэлцүүлэг зохион байгуулж байх зорилгоор сумын ИТХ-ын дэргэдэх “Иргэний танхим” /цаашид иргэний танхим гэнэ /-ын үйл ажиллагааг зохицуулахад энэхүү журмыг мөрдөнө.

Хоёр. “Иргэний танхим”-ын зорилго, үйл ажиллагааны зарчим

2.1.”Иргэний танхим”-ын зорилго нь хуулийн төсөл, дүрэм, журам, хөтөлбөр, төлөвлөгөө зэрэг шийдвэрийн төсөлд иргэн, иргэний нийгмийн салбарын болон аж ахуйн нэгж байгууллагын санал, шүүмж, нэмэлт өөрчлөлт, шинэчлэлийн санаа, мэдээлэл хүлээн авах замаар төр засгийн болон, сумын ИТХ, Тэргүүлэгчид, Засаг даргын гаргах шийдвэрийг сайжруулах, шийдвэр гаргахад олон нийтийг оролцуулах явдал юм.

2.2 ИТХ-ын Иргэний танхимын бүхий л үйл ажиллагааг олон нийтэд нээлттэй байна.

2.3. Иргэний танхимд болох аливаа хэлэлцүүлэг, санал солилцох уулзалт ярилцлага нь тодорхой шийдвэр, бичиг баримтын төслийг үндэслэн шийдвэр гаргахын өмнөх шатанд явагдана.Төсөлд өөрчлөлт оруулах, төслийг шийдвэр болгон гаргахдаа иргэний танхимын нийтийн хэлэлцүүлэгт үндэслэнэ.

Гурав.Иргэний танхимын үйл ажиллагаа ба бүтэц зохион байгуулалт
3.1. Иргэний танхимын үйл ажиллагааны үндсэн хэлбэр нь нийтийн нээлттэй хэлэлцүүлэг байна.

3.2. Нийтийн хэлэлцүүлэг нь оролцогч тал, асуудал оруулагч тал болон зохион байгуулагчаас тус тус бүрдэнэ.

3.3.Нээлттэй хэлэлцүүлэгийн оролцогч нь иргэн, иргэний нийгмийн салбарын болон аж ахуйн нэгж байгууллагын төлөөлөл байна.Манай суманд үйл ажиллагаа явуулж байгаа гадаадын болон олон улсын байгууллага, аж ахуйн нэгжийн төлөөллийг урилгаар оролцуулж болно.

3.4.Нээлттэй хэлэлцүүлэгт асуудал оруулагч тал нь ИТХ-ын дарга, Тэргүүлэгчид, Төлөөлөгчид, Засаг дарга, хороод, ажлын алба, сумын Засаг даргын тамгын газрын ажилчид, захирал, эрхлэгч, ИТХ,Засаг даргын шийдвэрээр байгуулагдсан ажлын хэсгийн ахлагчид байна.Асуудал оруулж буй албан тушаалтан, хэсгийн ахлагчид нээлттэй хэлэлцүүлэгийн даргалагч байна.

3.5.Иргэний танхимын төлөөллийн зөвлөл, ИТХ-ын төлөөлөгч, Засаг даргын тамгын газрын ажилтан,Иргэний нийгмийн байгууллага, хувийн хэвшлийн аж ахуй, хэвлэл мэдээлэл,иргэдийн төлөөллөөс бүрдсэн 9-ээс доошгүй гишүүнтэй байх бөгөөд зөвлөлийг сумын ИТХ-ын нарийн бичгийн дарга тэргүүлнэ.Иргэний танхимын төлөөллийн зөвлөлийг сумын ИТх-ынТэргүүлэгчдийн тогтоолоор байгуулж үйл ажиллагаа, түүний үр дүнд үнэлэлт өгч, төлөвшүүлж ажиллана.

3.6.Иргэний танхимын ажлын албаны бүтэц, орон тоог сумын ИТХ-ын тэргүүлэгчид баталж ИТХ-ын ерөнхий менежер томилж ажилд нь үнэлэлт дүгнэлт өгч ажиллаж, ажлаа Тэргүүлэгчдэд тайлагнана.

3.7.Иргэний танхимд нээлттэй хэлэлцүүлгийн бус цагаар иргэдийн оролцоог хангах, мэдээлэл хүргэх зорилгоор дараах үйл ажиллагаануудыг зохион байгуулна.

-Иргэний танхим иргэдийн оролцоог нэмэгдүүлэх, идвэхжүүлэх сургалт зохион байгуулна.

-Нутгийн удирдлагын болон иргэний нийгмийн байгууллагуудаас иргэдэд зориулсан төрөл бүрийн сургалт дангаар буюу хамтран зохион байгуулна.

3.7.2.ИТХ-ын төлөөлөгчид иргэдтэй уулзах, үйл ажиллагаагаа танилцуулах, уулзалт зохион байгуулах тухайн орон нутагт хэрэгжих төсөл, хөтөлбөрийн талаар иргэд олон нийт санал бодлоо солилцох, нутгийн удирдлагын байгууллагууд өөрийнхөө үйл ажиллагааны талаар мэдээлэл өгөх ажлыг зохион байгуулах.

3.7.3.Иргэний танхимын үйл ажиллагааг олон нийтэд хүргэх, орон нутгийн иргэдийн санал хүсэлтийг танхимаар болон явуулын иргэний  танхимын үйлчилгээгээр дамжуулан хүлээн авч зохих шийдвэр гаргагчдад уламжлан дамжуулах.

3.7.4.Иргэний танхимын үйл ажиллагаагаа ИТХ-ын ажлын албатай хамтарч иргэдэд нээлттэй сурталчилж ил тод нээлттэй ажиллана.

Дөрөв. Иргэний танхимын хэлэлцэх төслийг нийтэд зарлах

4.1.Нээлттэй хэлэлцүүлгийн даргалагч нь төслийн анхны эх, түүний товч агуулга, төслийн үндэслэлийн танилцуулгыгнийтэд зарлахаас өмнө гурван хоногийн өмнө иргэний танхимын зөвлөл, ажлын албанд хүлээлгэн өгнө.

4.2.Иргэний танхимд хэлэлцэх төслийн анхны эх, хэлэлцүүлэг болох он, сар, өдөр, байр, эхлэх цаг, үргэлжлэх хугацаа, иргэдийн санал хүлээж авах хаяг,электрон шуудан, лавалгаа авах, хэлэлцүүлэгт биечлэн оролцоор бүртгүүлэх утасны дугаар, хаягийг дурдсан албан ёсны зарыг нээлттэй хэлэлцүүлэг болохоос гурван хоногийн өмнө телевиз,  интернэт, зарлалын самбар утсаар ажлын албанаас эрхлэн асуудал оруулагч талтай хамтран гүйцэтгэнэ.

Тав.Хэлэлцүүлэгт саналаа ирүүлэх

5.1.Хэлэлцүүлэгт оролцогч нь хэвлэл мэдээллийн хэрэгсэл болон утсаар хэлэлцүүлэг зарлагдмагц дараахь хэлбэрээр санал шүүмжлэл, байр суурь үзэл бодлоо илэрхийлнэ.Үүнд:

5.1.1.Сумын Иргэдийн төлөөлөгчдийн Хурлын дэргэдэх Иргэний танхимд гэсэн хаяглан захидлаар

5.1.2. Иргэний танхимд гэсэн факсаар 70436230 гэсэн дугаарын утсаар

5.1.3.Иргэний танхим гэсэн электрон  шуудангаар

5.1.4.Иргэний танхим болох хэлэлцүүлэгт биеэр оролцох.

5.2. Иргэний танхимын нээлттэй хэлэлцүүлэгт өөрийн санал, байр сууриа илэрхийлэх, төсөл боловсруулагчид асуултын хариултыг Иргэний танхимын хэлэлцүүлгийн үеэр өгнө.

Зургаа. Хэлэлцүүлгийн дэг

6.1.ИТХ-ын дарга, Иргэний танхимын төлөөллийн зөвлөлийн тэргүүн эсвэл итгэмжлэгдсэн төлөөлөгч нээлттэй хэлэлцүүлгийг нээж, хэлэлцүүлгийг даргалах хүний нэр, албан тушаал, хэлэлцүүлэгт оролцогчдыг танилцуулна.

6.2.Даргалагч хэлэлцүүлгийн дэгийн оролцогч нарт танилцуулан, хэлэлцүүлгийн нийт хугацаа, нэг хүний үг хэлэх хугацааг 3-5 минутаар тогтоох.

6.3. Хөгжлийн бэрхшээлтэй, хэл ярианы бэрхшээлтэй хүмүүст үг хэлэх хугацааг сунгаж болох ба ингэхдээ нэг хүн А4 хэмжээний бүтэн хуудас материал уншиж танилцуулах хэмжээгээр цаг тогтооно.

6.4.хэлэлцүүлэгт оролцогчдын дарааллыг даргалагч тогтооно.

6.5.Оролцогчид байр сууриа илэрхийлж дууссаны дараа урилгаар оролцогчид асуулт тавьж болно./Ингэхдээ нэг хүнд 1 минутаар тогтоох/

6.6.Хэлэлцүүлгийг даргалагч хааж үг хэлнэ.

6.7. Хэлэлцүүлэгт оролцогч зочин бүдүүлэг зан гаргавал, хэлэлцүүлэг даргалагч дэгээ баримтлахыг шаардах бөгөөд шаардлагыг эс биелүүлвэл иргэний танхимын ажлын алба болон зохицуулагчид тухайн оролцогчийг танхимаас гаргаж болно.

Долоо.Хэлэлцүүлгийн үеэр гарсан саналыг шийдвэрт тусгах

7.1.Иргэний танхимын нээлттэй хэлэлцүүлгийн бүх хэлбэрээр санал авч дууссаны дараа төсөл боловсруулсан багийнхан төслийн эхийг 7 хоногт багтаан эцэслэн боловсруулж шийдвэр гаргагч, удирдах албан тушаалтанд танилцуулна.

7.2.Ирүүлсэн бүх санал, тухайн саналууд төсөлд хэрхэн туссан, эс туссаныг тайлбарласан танилцуулгыг хавсарган, төслийн шинэчилсэн хувилбарыг ирүүлнэ.

7.3. Иргэний танхимд төслийн талаар ирүүлсэн санал, тухайн санал төсөлд хэрхэн туссан, эс туссан талаар хэлэлцүүлэгт асуудал оруулсан тал, Иргэнтий танхимийн төлөөллийн зөвлөлтэй хамтран иргэд, иргэний нийгмийн байгууллагууд, хувийн хэвшлийн байгууллагын төлөөлөлд тайлбарлах мэдээлэх үүргийг хүлээнэ.

Найм. Удирдлага, санхүүжилт, найдвартай ажиллагаа

8.1.Иргэний танхимын нээлттэй хэлэлцүүлгийн асуудлын төлөвлөгөөг жил бүрийн нэгдүгээр улиралд багтаан холбогдох байгууллага, албан тушаалтны саналыг авч нэгтгэн Иргэний танхимын төлөөллийн зөвлөл, Засаг даргын Тамгын газартай хамтран боловсруулж Засаг даргын саналыг хавсарган сумын ИТХ-ын Тэргүүлэгчдийн хуралдаанд танилцуулж батлууна.

8.2.Цаг үеийн шаардлага, иргэдийн санал хүсэлт,сумын нийгэм эдийн засгийн тулгамдсан асуудлыг шаардлагатай үед нь иргэний танхимаар нээлттэй хэлэлцүүлэгт оруулж болно.

8.3.Хүүхэд залуучууд, эмэгтэйчүүд, ахмад настан, хөгжлийн бэрхшээлтэй иргэд зэрэг нийгмийн тодорхой бүлгүүдийн асуудлыг Иргэний танхимын нээлттэй хэлэлцүүлэгээр хэлэлцүүлж болно.

8.4.Иргэний танхимын үйл ажиллагааг зохион байгуулагч нь ИТХ-ын Иргэний танхимын төлөөллийн зөвлөл, түүний ажлын алба, ажилтан байна.Ажлын алба нь асуудал  оруулагч талын албан тушаалтантай хамтран нээлттэй хэлэлцүүлгийг олон нийтэд зарлах, иргэдээс санал, мэдээлэл хүлээн авах, хэлэлцүүлгийг зохион байгуулах, мэдээлж сурталчлах, мэдээллийг эмхтгэх, саналыг ангилж багцлах, хэлэлцүүлгийн тайлан мэдээлэл бэлтгэх ажлыг хариуцна.

8.5.Зөвлөл нь Иргэний танхимын үйл ажиллагааг зохицуулах ажлын албыг удирдлагаар хангаж, ажилд нь хяналт үнэлгээ хийх, жил, улирлаар нийтийн хэлэлцүүлгийг төлөвлөж, төлөвлөсөн асуудлыг хэлэлцүүлгийн чанар, иргэд болон иргэний нийгмийн байгууллагын санал, шийдвэр хэрхэн тусгаж байгаад хяналт тавьж зохицуулна.

8.6.Нийгмийн эрүүл мэнд, аюулгүй байдлыг хамгаалах, цаг үеийн нөхцөл байдал зэрэг онцгой шаардлагын улмаас Иргэний танхимд болох хэлэлцүүлгийг ИТХ-ын дарга, Иргэний танхимын төлөөллийн зөвлөл цуцалж болно.

8.7.Хойшлогдсон хэлэлцүүлгийн зарыг олон нийтэд мэдээлнэ.

------------------------оОо--------------------
ХОВД АЙМАГ БУЛГАН СУМЫН ИРГЭДЭЭС АВСАН САНАЛ

АСУУЛГЫН ДҮНГИЙН ЖАГСААЛТ

